  Түркістан облысы, Жетісай  ауданы
Исахова  Лаззат Өтемісқызы
тарих пәнінің мұғалімі
СЫНЫПТАН ТЫС ІС-ШАРА
«Тәуелсіздік - қастерлі ұғым» тарихи-зияткерлік сайысы.
Мақсаты: Оқушылардың Тәуелсіздікке деген құрметтерін арттыра отырып, тарихи-зияткерлік білімдері мен қабілеттерін дамыту.
Сайыстың өту түрі: зияткерлік сайыс.
Жүргізуші: Қайырлы күн құрметті бүгінгі сайыстың қонақтары, ойынға қатысушы жас тарихшылар, қолдаушы топ! Еліміздің Тәуелсіздігі мерекесі қарсаңында өткізілгелі отырған «Тәуелсіздік - қастерлі ұғым» тарихи-зияткерлік сайысымызға қош келіпсіздер.
Ән «Мен қазақпын»
Жүргізуші: Ортаға бүгінгі сайысымыздың қатысушыларын шақырады және сайыс ережесімен таныстырады. Топтардың өздерін таныстыруға кезек береді.
Жүргізуші: Құрметті сайыскерлеріміз, бүгінгі сайыста Сіздерге сәттілік серік болып, өздеріңіздің тарихи білімдеріңізді көрсетеді деген сенімдеміз.
Бүгінгі Сіздердің тапқырлық, жылдамдық және білімдеріңізге әділ бағасын беріп, төрелік жүргізетін қазылар алқасымен таныс болыңыздар.
Сайыс: 5 кезеңнен тұрады.
І кезең: «Асу». «Тәуелсіздік шежіресі» бойынша әр топқа 2 сұрақтан қойылады. Бір дұрыс жауапқа 1 ұпай.
ІІ кезең: «Өткел». «Суреттер сыр шертеді тереңінен». Әр дұрыс жауапқа 1 ұпай. ІІІ кезең: «Белес». Ұяшықтарда жасырынған тапсырмаларды орындау. Дұрыс жауапқа сәйкесті ұпай беріледі.
ІV кезең: «Тәуелсіздік – қастерлі ұғым!». Эссе жазып, ой бөлісу. Жоғары ұпай 5 ұпай.
V кезең «Арнайы сұрақ». Топ басшыларының сайысы. Топтарға жалпы сұрақ қойылады, жылдам болып белгі берген топ жауап береді.
Жүргізуші:
Атыңнан айналайын, егемен ел, Тәуелсіз күнің туды кенеле бер. Мерейің құтты болсын, Тәуелсіздік! Ғасырдың тойы болшы келе берер! – дей отырып сайысымызды бастайық.
І кезең: «Тәуелсіздік шежіресі». Әр топқа 2 сұрақтан қойылады. Дұрыс жауап 1 ұпаймен бағаланады.
Құрметті ойыншылар, бұл кезеңде сіздерге сұрақ қойылады, ал сіздер, сол сұраққа тез арада жауап берулеріңіз қажет. Әр нақты дұрыс жауап 1 ұпаймен бағаланады.
1. Қазақстан Республикасының Тәуелсіздік туралы Заңы қашан қабылданды?
2. Қазақстан ұлттық гвардиясы қашан құрылды?
3. Қазақстан Республикасының ұлттық валютасы - теңгенің айналымға енген жылы?
4. «Қазақстан - 2030 даму стратегиялық» бағдарламасының қабылданған жылы?
5. Қазақстан Республикасы «Қоршаған ортаны қорғау»заңының қабылданған жылы?
6. Қазақстан Республикасының екі палаталы тұңғыш парламентінің өз жұмысын бастаған жылы?
7. 1830 жылы Есіл өзенінің жағасында қазақ - орыстар әскерлері негізін қалаған бекіністен бастау алған қала?
8. Тәуелсіз мемлекеттер достығы қашан, қайда құрылды?
ІІ кезең:
Бұл кезеңде тарихи тұлғалар бейнеленген сурет ұсынылады. Қатысушылар тұлғаның аты-жөнін айтып, тұлға жайында қысқаша тарихи дерек келтіруі қажет.

ІІІ кезең: «Белес». Ұяшықтарды шешу.
10 ұпай сұрағы: Геноцит дегініміз не?
20 ұпай сұрағы: Қазақстанда жаңа экономикалық саясат қай жылдары болды?
30 ұпай сұрағы: Интервенция дегеніміз не?
40 ұпай сұрағы: «Үш жүз» қазақ социолистік париясы қашан құрылды?
50 ұпай сұрағы: XV ғ. 50 – 70 ж.ж. Керей мен Жәнібек хандарға қосылған адам саны?
ІV кезең: «Тәуелсіздік – қастерлі ұғым!». Қатысушылар эссе жазып, оқып береді. Жоғары ұпай 5 ұпай.
V кезең «Арнайы сұрақ». Топ басшыларының сайысы. Топтарға жалпы сұрақ қойылады, жылдамдық танытып, қол көтерген топ басшысы жауап береді. Экранға тарих пәні мұғалімдері, белгілі танымал тарихшылар сұрақ жасырған бейнебаяндары шығарылады.
Қорытынды: қазылар алқасының қорытындысы шығып, жеңімпаздар құрметіне «Қазақ елі» әні орындалады.
Жүргізуші: Сайыс жеңімпаздары мен қатысушылар бүгінгі зияткерлік сайысымызға қатысқандарыңызға алғыс айта отырып, әрдайым білімнің биік шыңында қанаттарыңыз талмай, өрлей беріңіздер дейміз. Қош сау болыңыздар!






